
  آزاد افغانستان–افغانستان آزاد 
AA-AA 

بر زنده يک تن مــــباد چو کشور نباشـد تن من مبـــــــاد       بدين بوم و  
 ھمه سر به سر تن به کشتن دھيم        از آن به که کشور به دشمن دھيم

 Political سياسی

 
  ناظم حکمت

  فرھاد وياړ: ژباړه
  
  

  د وينې او خولې په منځ کې
  

  د وينې او خولې په منځ کې

  کارګران آواز وايي

  خو، 

  ودانيز کار لکه آواز ويل

   نه دی                 آسانه

  !                 دا کار يو څه سخت دی

  د کارګرانو زړه

  لکه پسرلني ځمکې په شان د مرغيو له شورماشوره ډک دی

  خو، د ودانۍ ځمکه، د پسرلي د موسم ځمکه نه ده

  :د ودانۍ ځمکه

                  له دوړی او خاورې ډکه ده

  .                له خټې او واورې ډکه ده

  که کې، پښه خوييږيپه دې ځم

  او لاس په وينو ډک دی

  په دې ځمکه کې 

  تود او خوږ چای

  او د مالوچو په شان نرمه ډوډۍ

                                    نشته 

  نه ياران وفاداره دي

  او نه ھم څوک قھرمان

  ودانيز کار لکه آواز ويل

                      آسانه نه دی

  !                    دا کار يو څه سخت دی

  سخت دی، خو

  ودانۍ لوړيږي

             لوړيږي

                لوړيږي

  په کښته پوړونو کې

  د ګلونو ګلدانۍ د پنجرو شاته ږدي

  او لومړنيو بالکنونو ته

  مرغۍ له ځان سره 

               لمر وروړي

  او ته به يې د اوسپنۍ په ھر سيخ کې

   به يې په ھرې خښتې کېاو ته

  د زړه د ضربان آھنګ واوری

  ودانۍ لوړيږي

               لوړيږي

  .                     د وينې او خولې په منځ کې

 


